
শ্ৰীশ্ৰীচণ্ডী।







বিন্ধ্য পৰ্ব্বতত পাছে কৰিবো নিবাস।

তেবে সিতো দুই দৈত্য কৰিবো বিনাশ॥৪২

বিপ্ৰচিত্তি দানবৰ সন্ততি অপাৰ।

ভুমিত বধিতে তাক হৈবো অবতাৰ॥

পৃথিবীত মানুসে স্বৰ্গত দেবলোকে।

ৰক্তদন্তি বুলি মোক সুমৰিব লোকে॥৪৪-৪৫

সৰ্ব্বকালে স্তুতি নাতি কৰিব আমাক।

পুনু শুনা আৰো অবতাৰৰ কথাক॥

ঘোৰ অনাবৃষ্টি হৈব শতেক বৎসৰ।

মুনিগণ মিলি স্তুতি কৰিবে বিস্তাৰ॥

সিবেলা অযোনিজাত হৈবে অবতাৰ। ৪৬

একশত চক্ষু পাছে হৈবে আমাৰ॥

চাহিবো ঋষিক পাছে শতেক লোচনে।

হৈবেক শতাক্ষি নাম মোৰ সিকাৰণে॥ ৪৭

মোৰ দেহ হন্তে পাছে হৈব শাকচয়।

যাবদেক অনাবৃষ্টি দোষ নুণ্ডচয়॥

সেহি শাকে পুসিবোহো নিৰন্তৰ লোক।৪৮

সিকাৰণে শাকস্তৰী বুলিবেক মোক॥৪৯

দুৰ্গম দৈত্যক বধিবোহো সিবেলাত।

তেবে দুৰ্গাদেবী হেন নাম হৈব খ্যাত ॥৫০

পুনৰপি মহা ভয়ঙ্কৰ ৰূপ ধৰি।

হিমালয় পৰ্ব্বতত ময় অবতৰি॥

ঋষি সমস্তক ৰক্ষা কৰিবাক প্ৰতি।

বধিয়া ৰাক্ষসগণ সাধিবো জয়তি॥৫১

		 এই পৃষ্ঠাটো শেষবাৰৰ কাৰণে ২১ আগষ্ট ২০২১ তাৰিখে ০১:০৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

